საქართველოს პარლამენტის ადამიანის უფლებათა და სამოქალაქო ინტეგრაციის კომიტეტის თავმჯდომარეს ქალბატონ სოფიო კილაძეს
ჯანმრთელობის დაცვისა და სოციალურ საკითხთა კომიტეტის თავმჯდომარეს ბატონ აკაკი ზოიძეს
დარგობრივი ეკონომიკისა და ეკონომიკური პოლიტიკის კომიტეტის თავმჯდომარეს ბატონ რომან კაკულიას

ასლი: საპარლამენტო ფრაქცია „ევროპული საქართველოს“ თავმჯდომარეს ბატონ ოთარ კახიძეს
ასლი: საპარლამენტო ფრაქცია „ევროპული საქართველო -  რეგიონების“ თავმჯდომარეს ბატონ გიორგი ღვინიაშვილს
ასლი: საპარლამენტო ფრაქციის „პატრიოტთა ალიანსი და სოციალ-დემოკრატების“ თვმჯდომარეს ბატონ გიორგი ლომაიას

ბატონებო და ქალბატონებო, 

„საქართველოს პარლამენტის რეგლამენტის“ მე-40 მუხლის მე-4 პუნქტის შესაბამისად, შემხვედრი გარემოებების გათვალისწინებით,  მოგმართავთ თხოვნით, თქვენს მიერ 2019 წლის 22 აპრილს ჩანიშნული საქართველოს პარლამენტის ადამიანის უფლებათა და სამოქალაქო ინტეგრაციის და ჯანმრთელობის დაცვისა და სოციალურ საკითხთა კომიტეტების, აგრეთვე საქართველოს პარლამენტის დარგობრივი ეკონომიკისა და ეკონომიკური პოლიტიკის და ჯანმრთელობის დაცვისა და სოციალურ საკითხთა კომიტეტების ერთობლივი სხდომების გადადების თაობაზე. 

ამავდროულად, დამატებით, გიგზავნით მოკლე ინფორმაციას თქვენს მიერ დასახელებულ საკითხებთან დაკავშირებით:
· სოციალური სამუშაოს მიმართულებით მიმდინარე მდგომარეობა:
[bookmark: _GoBack]სოციალური მუშაობის სფეროში არსებული გამოწვევების აღმოფხვრასთან დაკავშირებით, როგორც თქვენთვის ცნობილია 2019 წლის 18 თებერვალს (მინისტრის 01-70/ო ბრძანება) სამინისტროში შეიქმნა „სოციალური მუშაობის ხელშემწყობის საკოორდინაციო საბჭო“, რომლის ფარგლებში შედგა 4 შეხვედრა. საბჭოს მუშაობის ფორმატში დაისახა 4 პუნქტიანი გეგმა პრობლემების გადაჭრის მიზნით, რომელიც განხილული იქნა სოციალურ მუშაკთა საინიციატივო ჯგუფთან ერთად.  ა/წ-ის 28 მარტს წერილობით განისაზღვრა პასუხისმგებელი უწყებები  და დროითი ჩარჩო თითოეული საკითხის მოსაგვარებლად. განსაზღვრული აქტივობები გაწერილია აპრილი-მაისის დროის მონაკვეთში.
 სამუშაო ფორმატში შედგა არაერთი შეხვედრა სოციალურ მუშაკებთან. საპროცესო წარმომადგენლობის ტვირთის შემცირების მიზნით საჭიროებების გამოსაკვეთად, სოციალური მუშაკების მხრიდან აპრილის თვის ბოლოსთვის ველოდებით წინადადებებს.
მომზადებულია „სოციალური რეაბილიტაციისა და ბავშვზე ზრუნვის სახელმწიფო პროგრამის“ ზოგიერთ ქვეპროგრამაში ცვლილებების პროექტი, რომელიც შიდა განხილვის პროცესის დასრულებისთანავე წარედგინება საქართველოს მთავრობას დასამტკიცებლად.
ცვლილებები განხორციელდა ფსიქო-სოციალური საჭიროების მქონე პირების შეფასების პროცესში სოციალური მუშაკის მონაწილეობასთან დაკავშირებული ლოჯისტიკური პროცესების გამარტივების მიზნით (საქართველოს ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 05/04/2019 წლის 01-32/ნ  ბრძანება). 
სსიპ სოციალური მომსახურების სააგენტოში მიმდინარეობს დამატებით 50 სოციალური მუშაკის აყვანის პროცედურები.
   სსიპ „სოციალური მომსახურების სააგენტოში“ მიმდინარე  რეორგანიზაციის  ფარგლებში მიმდინარეობს ფსიქოლოგებისა და იურისტების არსებული რესურსების შეფასება და განიხილება დამატებების საჭიროებების საკითხი. 
  სსიპ „სოციალური მომსახურების სააგენტოს“ ყველა რეგიონსა და თბილისის ცენტრებს დაემატათ შესაბამისი სატრანსპორტო საშუალებები, რომლებიც განპირობებულია სოციალური მუშაკებისათვის გადაუდებელი შემთხვევების მართვის უზრუნველსაყოფად.

· შპს „სიტროენ ჯორჯიას“ დისკვალიფიკაციის საკითხთან დაკავშირებით: 

როგორც თქვენთვის ცნობილია „სამედიცინო დაწესებულებათა რეაბილიტაციისა და აღჭურვის“ 2017 წლის სახელმწიფო პროგრამის ფარგლებში სსიპ „სასწრაფო სამედიცინო დახმარების ცენტრის“ ფუნქციონირებისათვის სპეციალიზირებული ავტომანქანების 10 ერთეული რეანიმობილის სახელმწიფო შესყიდვისთვის,  2017 წლის 04 აპრილს საქართველოს შრომის, ჯანმრთელობისა და სოციალური დაცვის სამინისტროს მიერ გამოცხადდა ტენდერი.
კომისიის გადაწყვეტილებით, მოხდა პრეტენდენტის შპს „სიტროენ ჯორჯიას“ დისკვალიფიკაცია, ვინაიდან დოკუმენტაცია, რომელიც წარმოადგინა ხსენებულმა კომპანიამ, სადაც გაწერილი იყო მოსაწოდებელი საქონლის მახასიათებლები და ინფორმაცია ავტომობილის შიდა აღჭურვის განმახორციელებელი სპეციალიზირებული საწარმო/ქარხნის შესახებ, არ შეესაბამებოდა სატენდერო დოკუმენტაციის მოთხოვნებს, რაც გამოიხატა შემდეგ ასპექტში:
· სხვაობა პრეტენდენტის მიერ წარმოდგენილ და სატენდერო დოკუმენტაციით მოთხოვნილ ავტომობილის  ტექნიკურ მახასიათებლებში.
· პრეტენდენტს უნდა წარმოედგინა სასწრაფო სამედიცინო დახმარების ავტომობილის შიდა აღჭურვის განმახორციელებელი სპეციალიზირებული საწარმო/ქარხნის არანაკლებ 5 წლიანი გამოცდილების დამადასტურებელი დოკუმენტები და სერთიფიკატი/სერთიფიკატები: 
· სამინისტროს მიერ მოძიებული იფნორმაციის თანახმად დადგინდა, რომ იმ საწარმოს, რომელსაც უნდა განეხორციელებინა აღნიშნული რეანიმობილების შიდა აღჭურვა, 5 წლიანი არსებობის ისტორიაც არ ჰქონდა (უნდა ჰქონოდა 5 წლიანი საქმიანობის გამოცდილება).
· სერტიფიკატი თავისთავად არ ჩაითვალა ვალიდურად, ვინაიდან  მას ვადა ჰქონდა გასული. 

გაცნობებთ, რომ შპს „სიტროენ ჯორჯიამ“ სატენდერო კომისიის 2017 წლის 13 ივლისის N5 ოქმით მიღებული გადაწყვეტილება, დისკვალიფიკაციის თაობაზე 2017 წლის აგვისტოში გაასაჩივრა თბილისის საქალაქო სასამართლოში.
თბილისის საქალაქო სასამართლოს 2018 წლის 29 ივნისის გადაწყვეტილებით არ დაკმაყოფილდა სარჩელი და საქმე დაასრულა სამინისტროს სასარგებლოდ.
ამ წუთის მონაცემებით, მხარეს გამოყენებული აქვს საპროცესო კანონმდებლობით მინიჭებული უფლება და თბილისის საქალაქო სასამართლოს 2018 წლის 29 ივნისის გადაწყვეტილება, გასაჩივრებულია თბილისის სააპელაციო სასამართლოში. 
შესაბამისად, მოცემულ საქმეზე მიმდინარეობს სასამართლო წარმოება, სადაც მხარეები მონაწილეობენ შეჯიბრებითობის პრინციპის სრული დაცვით.  

გამომდინარე ზემოაღნიშნულიდან, საკომიტეტო მოსმენებისათვის, გთხოვთ, საორიენტაციო პერიოდად განიხილოთ მაისის შუა რიცხვები. 

პატივისცემით, 



